
Vanda skal til hönnunar bygginga sbr. byggingarlistastefnu Akureyrarbæjar sem samþykkt var í bæjarstjórn 12.
júní 2001.
Lóðamörk eru sýnd á skipulagsuppdrætti og stærð hverrar lóðar skráð. Þessar upplýsingar eru til viðmiðunar, en
nánar er gerð grein fyrir lóðarmörkum, málsetningu lóða og lóðastærðum á mæliblöðum. Þar sem misræmi er
gildir mæliblað.

Fyrir utan breytingar þessar gildir áfram greinargerð deiliskipulags norðurhluta miðbæjar Akureyar sem samþykkt
var í bæjarstjórn Akureyar 17.09 1996.

23.02.2011. Breyting á deiliskipulagi felst í eftirfarandi:

· Sýnd eru núverandi lóðarmörk við Hólabraut og Laxagötu en lóðarmörk eru ekki skilgreind sérstaklega á
gildandi deiliskipulagsuppdrætti.

· Þrjár lóðir eru sameinaðar í eina. Um er að ræða Hólabraut 16, Gránufélagsgötu 1-3 og Gránufélagsgötu 5.
Gránufélagsgata 1-3 er eignarlóð og er hluti eignarlóðar í sameinaðri lóð 31,97 %. Hin nýja lóð er skilgreind
sem Hólabraut 16.

· Gert er ráð fyrir að lóðarmörk Hólabrautar 22 færist um 5 m til norðurs og stækkar þar með lóðin um 104 m2,
úr 401 m2 í 505 m2. Stækkunin er til að samræma lóðarmörk við lóðarmörk aðliggjandi lóðar (Laxagötu 7) og
ná þar með lóðarmörk beggja lóða að mörkum gangstéttar norðan lóða.

· Afmörkun reits nr. 18 fyrir miðbæjarstarfsemi/íbúðir breytist þannig að ný sameinuð lóð við Hólabraut 16 er
öll innan reitsins. Sú breyting er einnig gerð að götukassi Laxagötu er ekki lengur skilgreindur innan reitsins og
er reiturinn því tvískiptur. Þá stækkar reitur nr. 18 lítillega norðan Laxagötu 7 og Hólabrautar 22 og eru mörk
hans færð í samræmi við gildandi lóðarmörk Laxagötu 7 og tillögu að breyttum lóðarmörkum Hólabrautar 22.

· Þau bílastæði sem gert var ráð fyrir sunnan reits fyrir miðbæjarstarfsemi/íbúðir (18), milli Hólabrautar og
Laxagötu verða innan lóðar við Hólabraut 16. Gert er ráð fyrir 28 bílastæðum innan lóðar (þar af eitt fyrir
hreyfihamlaða) og uppfyllir það kvöð um 1 stæði fyrir hverja 75 fermetra atvinnuhúsnæðis í miðbæ
Akureyrar.

· Gert er ráð fyrir nýrri aðkomu að sameinaðri lóð við Hólabraut 16 og verður sú tenging frá Gránufélagsgötu.
Með tilkomu þeirrar tengingar leggst af syðri tenging inn á lóðina frá Laxagötu en eftir sem áður verður
tenging inn á lóðina frá Hólabraut og nyrðri tenging frá Laxagötu heldur sér. Gert er ráð fyrir tvístefnu inn á
lóðina um tengingu frá Gránufélagsgötu og Hólabraut en aðeins útakstur verður heimilaður frá lóðinni um
Laxagötu. Breytingin er til komin til að auðvelda komu akandi umferðar að og frá verslun við Hólabraut 16.

· Gert er ráð fyrir að Laxagata verði einstefna til norðurs. Gatan er fremur mjó (6 m) og vegna skorts á
bílastæðum innan lóða er bílum gjarnan lagt í götunni. Vegna þessa eru þrengsli mikil í götunni og því er gert
ráð fyrir að gatan breytist í einstefnugötu.

· Í gildandi deiliskipulagi er gert ráð fyrir að tenging Hólabrautar við Gránufélagsgötu leggist af. Í tillögunni er
gert er ráð fyrir að Hólabraut og Gránufélagsgata tengist áfram eins og göturnar eru þegar tengdar.

· Gert er ráð fyrir að Hólabraut og Smáragata verði botnlangagötur og tengist því ekki lengur eins og þær gera í
dag. Við enda Hólabrautar er gert ráð fyrir snúningshaus. Sú breyting er gerð við Smáragötu að núverandi
bílastæði norðan götunar eru sett inn í deiliskipulag og er það hluti breytingarinnar. Hringakstur er um
bílastæðin og því ekki þörf á snúningshaus við enda götunnar.

· Nýtingarhlutfall er skilgreint fyrir hverja lóð við Laxagötu og Hólabraut, en áður var aðeins nýtingarhlutfall
fyrir reitinn í heild sem var 0,7.

· Byggingarreitir eru sýndir innan lóða og skilmálar settir fyrir fjölda hæða og hámarkshæð bygginga innan

byggingarreita. Áður var sýndur einn byggingarreitur sem náði yfir allar lóðir við Hólabraut og Laxagötu.

· Í gildandi deiliskipulagi er gert ráð fyrir gangstétt austan Laxagötu en sú breyting er gerð að gangstéttin er
skilgreind vestan götunar, í samræmi við núverandi ástand. Þá breytist lega gangstéttar meðfram
Gránufélagsgötu, á milli Laxagötu og Hólabrautar, og færist gangstéttin að götunni.

· Sú kvöð er sett á lóð nr. 16 við Hólabraut að girðing skal vera á lóðarmörkum við Laxagötu og hliðslá við
útkeyrslu að Laxagötu sem eingöngu er vegna vöruflutninga.

· Gangbraut sem gert er ráð fyrir yfir Gránufélagsgötu hliðrast um 3 m til austurs vegna nýrrar aðkomu að
Hólabraut 16. Þá eru sýndar gangbrautir yfir Hólabraut og Laxagötu sunnanverðar og Gránufélagsgötu á móts
við Hólabraut.

